
SMAMLAKATIMIZDA AHOLI 

DAROMADLARINING 
SHAKLLANISH MANBALARI 

VA ULARNING O‘ZGARISH 
TENDENSIYALARI

Toshtemirov Shоhruh Toshpo’latovich
Toshkent davlat iqtisodiyot universiteti  

mustaqil tadqiqotchisi  

Annotatsiya: Maqolada aholi daromadlari shakllanishining ilmiy-nazariy asoslari, aholi daromadlarining shakllanish man-
balari tahlil etilgan. Aholi daromadlarining shakllanishi holati tahlil qilingan va bu borada asosiy xulosa va takliflar  berilgan.

Kalit sо‘zlar: aholi daromadlari, real daromadlar, nominal daromadlar, turmush darajasi, daromadlar oshishi.
Abstract: The article describes the scientific-theoretical foundations of population income formation, the sources of popu-
lation income formation. The state of population income formation was analyzed and the main conclusions were formed 
in this regard.

Key words: population incomes, real incomes, nominal incomes, standard of living, income growth.
Аннотация: В статье рассмотрены научно-теоретические основы формирования доходов населения, источники 
формирования доходов населения. Проанализировано состояние формирования доходов населения и сделаны 
основные выводы в связи с этим. 

Ключевые слова: доходы населения, реалные доходы, номиналные доходы, уровен жизни, рост доходов.

K I R I S H
Keyingi yillarda aholi daromadlarini oshirish, qo‘shimcha daromad olish imkoniyatlarini ko‘paytirish maq-

sadida ularga turli iqtisodiy va moliyaviy imtiyozlar ajratish, kasbga yo‘naltirish va malakasini oshirish bo‘yicha 
keng ko‘lamli islohotlar amalga oshirilmoqda. Aholi daromadlarini oshirish orqali kambag‘allikni qisqartirish 
iqtisodiyotning fundamental asoslarini rivojlantirish davlatimizning ustuvor maqsadlaridan biri bo‘lib, Yangi 
O‘zbekiston iqtisodiyotini rivojlantirishda aholi daromadlarini oshirish orqali ularning iste’mol darajasini yanada 
yaxshilash dolzarbdir. 

 Xususan, aholini yuqori mehnat daromadlari bilan ta’minlash, ularning ijodiy va kasbiy o‘sishi uchun keng 
imkoniyatlarni yaratish davlat siyosatining bosh maqsadlaridan biridir. Jumladan, ijtimoiy liftlarni shakllantirish,  
fuqarolarning real daromadlari va real oylik maoshlarining inflyasiya darajasiga qaraganda o‘sib borishini sama-
rali ta’minlash, aholi daromadlari, ularni shakllantirish hamda oshirish imkoniyatlari pandemiyadan kyingi rivoj-
lanishda o‘ta dolzarb masalalardan hisoblanadi.

M A V Z U G A  O I D  A D A B I Y O T L A R  S H A R H I
Prof. Sh.Shodmonovning fikricha, “Aholi daromadlari ma’lum vaqt oralig‘ida (masalan, bir yilda) ular 

tomonidan olingan pul va natural shakldagi tushumlar miqdorini anglatadi” [2].
Akademik Q.X.Abdurahmonov “turmush darajasi” tushunchasining mazmunini iste’mol sohasi bilan chek-

laydigan mualliflar nuqtayi nazarini to‘g‘ri, deb hisoblaydi. Uning fikricha, turmush darajasi deganda, aholining 
zarur moddiy va nomoddiy ne’matlar va xizmatlar bilan ta’minlanish darajasi, ularni iste’mol qilish darajasi 
tushuniladi [3]. 

A.O‘lmasov va A.Vahobovlar quyidagicha ta’rif keltirilgan: “aholi daromadlari ma’lum vaqt oralig‘ida 
(ma salan, bir yilda) ular tomonidan olingan pul va natural shakldagi tushumlar miqdorini anglatadi”[4].

X.S.Muxitdinov aholi turmush darajasini oshirish hududlarning ijtimoiyiqtisodiy rivojlanishiga bog‘liqligini 
o‘rgangan bo‘lib va aholi turmush darajasini oshirishda xizmat ko‘rsatish sohasining ahamiyatini asoslab 
bergan. Aholi turmush darajasi deganda, odamlarning zarur moddiy va ma’naviy ne’matlar bilan ta’minlangan-
ligi, ularning iste’moli va ehtiyojlari qondirilganligi darajasi tushuniladi[5]. 

B.K.G‘oyibnazarovning fikriga ko‘ra, nominal daromaddan farqli ravishda aholi ixtiyoridagi daromad 
tarkibiga faqatgina tovar va xizmatlar shaxsiy iste’moli, shuningdek, jamg‘arma uchun foydalanish mumkin 
bo‘lgan daromad qismigina kiritiladi [6].

T A D Q I Q O T  M E T O D O L O G I YA S I 
Ushbu maqolada iqtisodiyotni rivojlantirish va liberallashtirishning hozirgi sharoitida budjet-soliq mexa-

nizmini aholi daromadlari bo‘yicha farqlanish darajasini kamaytirish kontekstida takomillashtirishning ilmiya-
maliy jihatlari o‘rganildi. Xususan, proporsional soliqqa tortish tizimi va budjet tashkilotlarida ish haqini oshirish 
davlat siyosatini aholi daromadlari bo‘yicha farqlanish darajasini kamaytirishga ta’siri va uni samaradorligini 
oshirish yo‘llari bo‘yicha imkoniyatlari asoslangan.

Yuqoridagi fikrlardan kelib chiqqan holda, “Aholi daromadlari ma’lum vaqt oralig‘ida ular tomonidan olingan 
pul tushumlari hamda mahsulot shaklidagi olingan qiymatliklarni anglatadi”.

Jamiyat a’zolari daromadlari darajasi ular turmush farovonligining muhim ko‘rsatkichi hisoblanib, shu bilan 
birga alohida shaxslarning dam olishi, bilim olishi, sog‘lig‘ini saqlashi, eng zarur ehtiyojlarini qondirishi imkoni-
yatlarini belgilab beradi. Aholi daromadlari darajasiga bevosita ta’sir ko‘rsatuvchi omillar orasida ish haqidan 
tashqari chakana narx dinamikasi, iste’mol bozorining tovarlar bilan to‘yinganlik darajasi kabilar muhim o‘rin 
tutadi.

Aholi daromadlari darajasiga baho berish uchun nominal va real daromad tushunchalaridan foydalaniladi [2].
Nominal daromad – aholi tomonidan ma’lum vaqt oralig‘ida olingan daromadlarining pul ko‘rinishidagi 

miqdori.
Real daromad – aholining ixtiyorida bo‘lgan daromadga sotib olish mumkin bo‘lgan tovar va xizmatlar 

miqdori. Ya’ni, real daromad aholining ixtiyorida bo‘lgan daromadning xarid quvvatini bildiradi. 
Mamlakatimiz iqtisodiyotini modernizatsiya qilish sharoitida aholi daromadlari tarkibida qator o‘zgarishlar 

sodir bo‘ldi. Birinchidan, daromad shakllari o‘zgardi, ya’ni uning an’anaviy turlari (ish haqi, pensiya, nafaqa, sti-
pendiya) qatoriga mutlaqo yangilari – tadbirkorlik faoliyatidan, (ko‘chmas) mulkdan, qimmatli qog‘ozlardan, chet 
el valyutasidan keladigan daromadlar qo‘shildi. Ikkinchidan, daromadlarning tarkibiy qismlari miqdor va sifat 
jihatidan o‘zgardi, bu borada fuqaro ixtiyoridagi haqiqiy daromadlar, to‘planish va ajralish koeffitsienti, daromad 
tanqisligi, tirikchilik minimumi, qashshoqlik darajasi, oila pul daromadlarining xarid qobiliyati kabi tushuncha va 
kategoriyalar paydo bo‘ldi. Uchinchidan, daromadlardan foydalanishning yangi yo‘nalishi paydo bo‘ldi: majburiy 
to‘lovlar va badallar, chet el valyutasi, qimmatli qog‘ozlar va shaxsiy mulkni sotib olish uchun xarajatlar, tijorat 
banklariga qo‘yilmalar shular jumlasidandir. 

T A H L I L  V A  N A T I J A L A R 
Aholi daromadlari o‘sishiga mutanosib ravishda iste’mol talabi ham ortib bormoqda, bu iste’mol tovarlari 

ishlab chiqarish va chakana savdo aylanmasida o‘z ifodasini topmoqda. Xususan, 2023-yilda iqtisodiyotda 
iste’mol tovarlari ishlab chiqarish hajmi 7,3 foizga, chakana savdo aylanmasi esa 9,1 foizga o‘sgan.

Davlat xarajatlarining yuqori sur’atlari, transchegaraviy pul o‘tkazmalari va iqtisodiyotga kreditlarning jalb 
qilinishi yil oxirigacha yalpi iste’mol va iqtisodiy faollikni qo‘llab-quvvatlovchi omillar bo‘lib qoladi.

O‘zbekistonda 2023-yilda aholi jon boshiga umumiy daromadlarning real o‘sishi 102,4 foizni tashkil etdi 
va 2022-yildagi 107,3 foizga nisbatan sekinlashdi (1-rasm).

1-rasm. O‘zbekistonda aholi real daromadlarining o‘sishi (o‘tgan yilga nisbatan foiz hisobida)[7]

sadida, inflyatsiya ko‘rsatkichlarining asosiy turlaridan biri – iste’mol narxlari indeksidan (INI) foydalaniladi. 
Iste’mol narxlarining o‘zgarishi sababli 2022-yilning mos davriga nisbatan aholi umumiy daromadlarining real 
o‘sishi sur’ati 102,4 foizni tashkil etgan.

Ta’kidlanishicha, koronavirus pandemiyasi davrida aholi jon boshiga real daromadlar o‘sishiga sezilarli 
ta’sir etdi. Aholi jon boshiga umumiy daromadlarning eng yuqori real holati pasayishi kuzatildi (2019-yilga nis-
batan 2020-yilda 98,6 foiz).

Aholi umumiy daromadlari hajmini sezilarli darajada o‘sishi asosan umumiy daromadlar tarkibida mehnat 
faoliyatidan olingan daromadlar (yollanma ishchilarning daromadlari va mustaqil ravishda band bo‘lishdan 
olingan daromadlar) va to‘rtdan bir qismi sifatida transferdan olingan daromadlarning sezilarli o‘zgarishi hiso-
biga yuzaga kelgan.

Aholining umumiy daromadlari doimiy yoki takrorlanuvchi xususiyatga ega bo‘lgan, yillik yoki undan kam 
vaqt oralig‘idagi davrda uy xo‘jaligi yoki uning alohida a’zolariga tushadigan pul va natura shaklidagi tushum-
lardan tashkil topadi.

1-jadval. O‘zbekiston Respublikasida aholi umumiy daromadlari tarkibi va o‘tgan yilning mos davriga nisbatan 
o‘sish sur’ati (2023-yil yanvar-iyun holatiga) [7]

Ko‘rsatkichlar
Jamiga nisbatan, % da

O‘sish sur’ati, % da
2022 2023

)Umumiy dаromаdlаr – jаmi )I+II 100 100 118,3

I. Birlаmchi dаromаdlаr  70,6  71,5 119,8

I.1. Ishlаb chiqаrishdаn olingаn dаromаdlаr     68,3  68,8 119,3

 I.1.1. Mеhnаt fаoliyatidаn olingаn        
dаromаdlаr  61,3  61,9 119,4

I.1.1.1. Yollanma ishchilarning daromadlari         28,4  29,2 121,3

 I.1.1.2. Mustaqil ravishda band bo‘lishdan        
olingan daromadlar  32,9  32,7 117,6

 I.1.2. Shaxsiy istе’mol uchun o‘zida ishlab    
chiqarilgan xizmatlardan olingan daromadlar  7,0  6,9 118,5

I.2. Mol-mulkdan olingan daromadlar    2,3  2,7 134,3

II. Transfеrtlardan olingan daromadlar  29,4  28,5 114,7

2023-yilning yanvar-iyun oylarida aholi umumiy daromadlarining 71,5 % ini birlamchi daromadlar tashkil 
qilgan bo‘lsa, 28,5 % transfertlardan olingan daromadlar hissasiga to‘g‘ri keldi. 

2023-yilning yanvar-iyun oylarida aholi umumiy daromadlarining katta qismi yollanma ishchilarning daro-
madlari va mustaqil ravishda band bo‘lishdan olingan daromadlarni o‘z ichiga olgan mehnat faoliyatidan 
olingan daromadlardan (jami aholi umumiy daromadlarining 61,9%) shakllandi, hamda nominal o‘sish sur’ati 
2022-yilning mos davriga nisbatan 119,4 % ni tashkil etdi. 

Aholi umumiy daromadlari tarkibida shaxsiy iste’mol uchun o‘zida ishlab chiqarilgan xizmatlardan olingan 
daromadlarning ulushi 6,9%, mol-mulkdan olingan daromadlarning ulushi 2,7%, transfertlardan olingan daro-
madlar ulushi 28,5% ni tashkil qildi.

X U L O S A  V A  T A K L I F L A R 
Aholi daromadlari kategoriyasini yirik tushuncha bo‘lib, unda aholi tomonidan olinayotgan har qanday 

ko‘rinishdagi moddiy va moliyaviy qiymatliklarni keltirishimiz mumkin. Mana shu jihatdan turli iqtisodchi olimlar 
tomonidan bu to‘g‘risidagi turlicha nazariyalar mavjud bo‘lib, ularning har bir o‘ziga xos xususiyatlarini inobatga 
olgan holda ta’rif berilgan. 

Mamlakatimizda amalga oshirilayotgan islohotlarda aholi daromadlarining oshirishi bir tomondan, aho-
lining turmush farovonligini yaxshilashga qaratilgan bo‘lsa, ikkinchi tomondan, aholi daromadlari o‘rtasidagi 
farqli jihatlarini kamaytirishga qaratilgan bo‘ladi. 

Bugungi kunda aholi daromadlari o‘rtasidagi farqlar va ularni barqarorlashtirishda turli omillar muhim 
ahamiyat kasb etadi. Jumladan, jismoniy shaxslardan olinadigan daromad solig‘i mexanizmi aholi daromad-
lari o‘rtasidagi tengsizlikni kamaytirish  ustuvor ahamiyat kasb etadi. Binobarin soliq va bojxona imtiyozlarini 
yanada optimallshtirish va raqamlashtirish lozim.

Bundan tashqari, aholi daromadlari sanoat zonalarida infratuzilma quvvatini yaxshilash, mazkur zo nalarning 
jozibadorligi oshirish, korxonalar faoliyati kengaytirish va qo‘shimcha qiymat yaratish, buning uchun sanoat 
korxonalariga yaqin bo‘sh maydonlaridan innovatsion loyihalar asosida samarali foydalanish, ularning energi-
yaga bo`lgan talabini qondirish uchun shamol va yashil energiyaga jadal o`tish istiqbollidir. 

